67
Gizon berdinak esan zostan. ➜ Gizon berak/berberak esan zostan 
Bera/berbera hitzak behin baino gehiagotan agertzen zaigun objektu edo pertsona bakarra adierazteko erabiltzen dira: 
· Gaur be alkondara bera/berbera jantzi dot. (Atzoko bera, adibidez)
Berdina, ostera, objektu edo pertsona bat baino gehiago izanik, euren arteko antza erabatekoa denean erabiltzen da:
· Gaur be alkondara berdina jantzi dot. (Bi dauzkat berdinak eta gaur horietako bat jantzi dot).
68
Beti iguala/berdina egiten dau ➜ Beti gauza bera egiten dau
Gaztelaniazko lo mismo (la misma cosa) adierazteko iguala/berdina erabiltzen dute gaur egun hainbatek. Horren ordez, gauza bera erabili izan da tradizioan. 
67-68
Aukeratu zuzena (edo zuzenak):
1. a. Alberto eta Iban kotxe berdinean etorri dira.
b. Alberto eta Iban kotxe berean etorri dira.
2. a. Nik ere gauza berdina esan diot, ezin dela joan.
b. Nik ere gauza bera esan diot, ezin dela joan.
3. a. Gu ere iritzi berdinekoak ginen.
b. Gu ere iritzi berekoak ginen.
c. a. Guk ere gauza bera egitea pentsatu dugu.
d. Guk ere gauza berdina egitea pentsatu dugu.
4. a. Etxe berean bizi gara.
b. Etxe berdinean bizi gara.
5. a. Joan eta etorri bide berdinetik egingo dugu.
b. Joan eta etorri bide beretik egingo dugu.
6. a. Txostenak eta galdeketak kajoi berdinean sartu dituzte.
b. Txostenak eta galdeketak kajoi berean sartu dituzte.
7. a. Nahikoa da! Beti kontu bera!
b. Nahikoa da! Beti kontu berdina!
